MINUTI

KAMRA TAD-DEPUTATI

KUMITAT PERMANENTI DWAR L-AFFARIJIET SOĊJALI 

LAQGĦA NRU 125
It-Tlieta, 13 ta’ Marzu, 2012
Il-Kumitat Permanenti dwar l-Affarijiet Soċjali ltaqa' fil-Palazz, il-Belt Valletta, fis-7.30 p.m.

L-Onor Edwin Vassallo, President tal-Kumitat, ippresieda.

PREŻENTI:
L-Onor Frederick Azzopardi, l-Onor Michael Gonzi u l-Onor. Anthony Zammit.
Dr Elaine Birmingham, Research Analyst mal-Kumitat dwar l-Affarijiet Soċjali, kienet preżenti għal din il-laqgħa. 

TALBA

Il-President tal-Kumitat qal it-talba.
MINUTI

Il-Minuti tal-Laqgħa Nr. 123 li saret nhar it-Tlieta 28 ta’ Frar 2012 ġew konfermati. 

Diskussjoni u approvazzjoni tat-Tmien Rapport tal-Kumitat dwar l-Affarijiet Soċjali intitolat “Lejn iktar Sigurtà u Bon Ordni f’Paceville.”
Il-Kumitat stieden lis-Sur Mark Grima u lis-Sur Jeremy Dalli, President u Teżorier rispettivament tal-Paceville Commercial Establishments Association biex jagħtu s-suġġerimenti fuq ir-rapport maħruġ mill-Kumitat Permanenti dwar l-Affarijiet Soċjali.  Fost affarijiet oħra, is-Sur Grima semma’ n-noise pollution, li jkun hemm zero-tolerance policy mill-pulizija u l-breathalyzer tests. Huwa aċċenna wkoll li apparti Paceville, f’Malta hemm postijiet oħra ta’ divertiment. 
Wara, il-Kumitat stieden lis-Sur Simon De Cesare, Direttur tal-Eden Leisure Group li fost oħrajn ikkummenta fuq iż-żieda ta’ investiment li qed ikun hemm f’Paceville speċjalment biex ikun hemm iktar attività matul il-ġurnata. 
Il-membri qablu unanimament mal-proposta li ressaq il-President tal-Kumitat l-Onor Edwin Vassallo li fir-rapport oriġinali għandu jiżdied dan li ġej:
“Il-Membri tal-Kumitat dwar l-Affarijiet Soċjali qed jaqblu illi l-proposti li saru fir-rapport “Lejn iktar Sigurtà u Bon Ordni f’Paceville”, b’ebda mod ma saru sabiex ikun hemm xi tip ta’ diskriminazzjoni bejn il-mod kif għandu jiġi regolat Paceville u l-mod kif għandhom jiġu regolati lokalitajiet oħra.”
Kien hemm qbil ukoll li mar-rapport “Lejn iktar Sigurtà u Bon Ordni f’Paceville” jiġu mehmuża l-proposti u s-suġġerimenti kollha li ntbagħtu fil-proċess ta’ konsultazzjoni.  Il-Kumitat qabel li għalkemm il-proposti rigward il-Gentlemen’s Club għandhom ukoll jiġu mehmuża mar-rapport, dan ma jfissirx li l-Kumitat qiegħed jintrabat li bilfors jaqbel ma’ dak li qed jiġi ssuġġerit.
L-Onor Vassallo ppropona li meta rappreżentanti mill-MEPA jiġu fil-kumitat biex jagħtu preżentazzjoni fuq il-White Paper dwar “Il-Prevenzjoni, it-Tnaqqis u l-Kontroll tal-Ħsejjes”, tinħareġ Press Release biex ikunu jistgħu jattendu dawk il-persuni kollha li jixtiequ jagħtu l-kummenti tagħhom.
Fit-8:33 p.m. il-Kumitat irriżuma u aġġorna għal data li kellha titħabbar iktar tard.

